
REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M

PËR NJË NDRYSHIM NË VENDIMIN NR.437, DATË 17.04.2011 “PËR MIRATIMIN E SASISË SË FLETËVE TË VOTIMIT QË DO TË PRODHOHEN PËR ÇDO QENDËR VOTIMI  PËR ZGJEDHJET PËR ORGANET E QEVERISJES VENDORE ,TË DATËS 8 MAJ 2011”
Komisioni Qendror i Zgjedhjeve, në mbledhjen e tij të datës 29.04.2011, me pjesëmarrjen e:

shqyrtoi çështjen me:

OBJEKT:
Një ndryshim në Vendimin Nr.437, datë 17.04.2011 “Për miratimin e sasisë së fletëve të votimit për çdo qendër votimi për zgjedhjet për Organet e Qeverisjes Vendore te dates 8 Maj 2011. 
BAZA LIGJORE:
Neni 21, pika 1, neni 97, pika 4, dhe neni 99, pika 1, të ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

VËREN

Me Vendim nr.437, datë 17.04.2011, KQZ ka miratuar sasinë e fletëve të votimit që do të prodhohen për çdo QV për zgjedhjet për Organet e Qeverisjes Vendore të datës 8 Maj 2011, duke u mbështetur në të dhënat e dërguara nga njësitë e qeverisjes vendore. Nga të dhënat e mara nga KZAZ-të, sipas listave përfundimtare që kanë çuar pranë tyre kryetarët e njësive të qevrisjes vendore, del se në komunën Pult, qarku i Shkodrës, është një QV më shumë nga ato që ka miratuar KQZ dhe konkretisht QV 0096 me 243 zgjedhës. Në komunën Dermenas, qarku Fier, është bërë një rishpërndarje e zgjedhësve të dy QV e konkretisht: QV 3151 ishte me 607 zgjedhës tani është me 1214 zgjedhës dhe QV 3152 ishte me 657 zgjedhës tani është me 50 zgjedhës. Në bashkinë Durrës, del se QV nr.14421 nuk ka 100 zgjedhës si ka njoftuar në KQZ kryetari i bashkisë me shkresë Nr.1668, datë 08.04.2011, por ka 1000 zgjedhës. Gjithashtu KQZ me Vendim Nr.465, datë 25.04.2011 ka miratuar të shtohet një QV e posoçme në bashkinë Durrës. 

Në këto kushte del e nevojshme të prodhohen fletë votimi për dy QV të shtuara e një QV që i shtohen zgjedhësit dhe gjithashtu të ndryshojë shpërndarja e fletëve të votimit në QV-të që kanë pësuar rishpërndarje. 
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, nenin 97, pika 4, dhe nenin 99, pika 1, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, 
V E N D O S I :
1. Të miratojë sasinë e fletëve të votimit që do të shpërndahen QV-ve që kanë ndryshuar numrin e zgjedhësve:

Komuna Dermenas, qarku Fier
	Nr.
	QV
	Zgjedhës
	Dy përqind
	Fletë votimi

	1
	3151
	1214
	24
	1238

	2
	3152
	50
	1
	51


2. Të miratojë sasinë e fletëve të votimit që do të prodhohen për QV nr.1503 bashkia Durrës me 84 copë.

3.  Të miratojë sasinë e fletëve të votimit që do të prodhohen për dhe QV nr.0096 komuna Pult me 248 copë.
4. Të miratojë një shtesë prej 918 copë fletë votimi që do të prodhohen për QV nr.14421 bashkia Durrës.

5. Ky vendim hyn në fuqi menjëherë.

Nr . 498  i vendimit                          
 Data  29.04.2011 e vendimit

Për një ndryshim në Vendimin Nr.437, datë 17.04.2011 “Për miratimin e sasisë së fletëve të votimit për çdo QV për Zgjedhjet Vendore te datës 8 Maj 2011”

